
Inngangur 
Fiskeldi Austfjarða hf., kt. 520412-0930, hefur nýtingarleyfi til töku grunnvatns á Röndinni við 
Kópasker (OS-2021-L012-02). Leyfið er útgefið 24. janúar 2024 og kom í stað nýtingarleyfis 
Rifóss hf. (OS-2021-L012-01) á Röndinni við Kópasker, í Norðurþingi, þegar Fiskeldi 
Austfjarða tók við réttindum og skyldum fyrra leyfis. Nýtingarleyfið felur í sér heimild til að nýta 
salt grunnvatn (jarðsjó) til fiskeldis.   
Fyrir hönd Fiskeldis Austfjarða annaðist COWI Ísland ehf. samantekt upplýsinga um upptöku 
og nýtingu auðlindar fyrir árið 2024. Í skýrslunni eru teknar saman skráningar úr innra eftirliti 
leyfishafa og vöktunarmælingar sem framkvæmdar voru af COWI árið 2024. Skýrslan er sett 
upp í samræmi við vöktunaráætlun vegna nýtingar grunnvatns (jarðsjávar) á Röndinni við 
Kópasker frá 2022 (sjá viðauka A).  
Vöktunarþættir vegna nýtingar grunnvatns eru eftirfarandi: 

1. Magn og nýtingarhraði grunnvatns. 
2. Hitastig og selta grunnvatns sem er tekið og nýtt. 
3. Rafleiðni í vöktunarholum FA-01 og FA-08. 
4. Grunnvatnshæð og vatnshiti í vöktunarholum FA-01 og FA-08. 
5. Mýri norðan við vinnsluholur. 

 
Afstaða vinnslu- og vöktunarhola á Röndinni við Kópasker er sýnd á mynd 1. Vöktun vegna 
nýtingar grunnvatns fer fram í holum FA-01, FA-08 og í Mýri (brunni sem grafinn var norðan 
við vinnsluholurnar), vöktunarholur eru grænar á mynd 1. Hola FA-01 er alveg við 
vinnsluholurnar en hola FA-08 er innar í landi, ætluð til vöktunar á áhrifum vatnsvinnslu á 
grunnvatnsstöðu. Staðsetning mælistöðvar í mýri var valin þannig að hún gæfi vísbendingu 
um áhrif nýtingar grunnvatns á Kotatjörn.  
Árið 2024 voru borholur FA-02, FA-03, FA-04, FA-05, FA-06, FA-09 og FA-11 í notkun. 
Staðsetning vinnsluhola eru sýnd með bláum lit á mynd 1.  

 
Mynd 1. Afstaða vinnslu- og vöktunarhola á Röndinni við Kópasker.  

1. Magn og nýtingarhraði grunnvatns 
Starfsmenn fiskeldisins skrá samanlagða dælingu úr vinnsluholum. Úr þeim skráningum fást 
upplýsingar um meðal- og hámarksnýtingu grunnvatns á Röndinni við Kópasker. 
Á mynd 2 eru skráningar starfsmanna árið 2024. Skráning á samanlagðri nýtingu (úr öllum 
borholum) var vikulega þegar framleiðsla var í gangi. Hámarksnýting á Röndinni við Kópasker 
var 400 l/s, frá janúar fram í maí 2024 og einnig í eina viku í október 2024. Engin framleiðsla 
var í ágúst og desember 2024. Meðalnýting árið 2024 reiknast 250 l/s.  
Samkvæmt nýtingarleyfi er heimilt að nýta allt að 200 l/s að meðaltali á ársgrundvelli, og að 
hámarki 400 l/s, af söltu grunnvatni (jarðsjó), á Röndinni við Kópasker.  
Skráningar starfsmanna á nýtingu árið 2024 eru í viðauka B.  

 
Mynd 2. Skráningar á nýtingu grunnvatns (jarðsjávar) árið 2024, á Röndinni við Kópasker. 
 

2. Hitastig og selta grunnvatns sem er tekið og nýtt 
Starfsmenn fiskeldisins skrá aflestur á hitasigi [°C] og seltu [ppt] úr handmæli vikulega þegar 
framleiðsla er í gangi. Hitastig og selta eru skráð fyrir hverja borholu. Árið 2024 voru borholur 
FA-02, FA-03, FA-04, FA-05, FA-06, FA-09 og FA-11 í notkun (sjá afstöðu á mynd 1). 
Á mynd 3 og í töflu 1 eru skráningar starfsmanna á hitastigi árið 2024. Hitastig notaðs vatns 
mældist á bilinu 6-10°C árið 2024. Hitastig var hæst í vatni úr holu FA-09 (9-10°C) en lægst í 
vatni úr holu FA-03 (6-7°C). 
Á mynd 4 og í töflu 2 eru skráningar starfsmanna á seltu notaðs vatns árið 2024. Viðmið eru 
sett fyrir seltu vatns í vöktunaráætluninni, að selta til fiskeldis sé á bilinu 15-33 ppt. Selta 
notaðs vatns mældist á bilinu 9-26 ppt árið 2024. Selta var hæst í vatni úr holum FA-03 og 
FA-06 (20-26 ppt) en lægst í vatni úr holu FA-04 (9-15 ppt).  
Engar skráningar á hitastigi og seltu notaðs vatns voru á tímabilinu júní til ágúst 2024. 
Skráningar starfsmanna á hita og seltu árið 2024 eru í viðauka C. 

Mynd 3. Skráningar á hitastigi notaðs vatns til fiskeldis árið 2024, á Röndinni við Kópasker. 
 
Tafla 1. Skráningar á hitastigi [°C] notaðs vatns til fiskeldis árið 2024. 

Dagsetning FA-02 FA-03 FA-04 FA-05 FA-06 FA-09 FA-11 
9.1.2024 7,4 7,4 

  
9,6 9,7  

26.1.2024 6,8 7,0 
  

9,4 9,6  
7.2.2024 7,0 6,5 

  
9,1 9,9  

15.2.2024 6,9 6,3 
 

6,8 8,9 9,8  
6.3.2024 6,9 6,3 8,5 7,0 9,3 10,0  
2.4.2024 6,9 6,3 8,5 7,0 9,3 10,0  
8.5.2024 6,5 6,3 8,3 7,1 9,0 9,8  

10.9.2024 6,9 7,5 7,6 7,9 7,5 
 

 
10.10.2024 7,5 7,5 

  
9,5 9,6 12,3 

28.10.2024 6,8 7,0 7,9 7,1 9,2 9,5 12,2 
4.11.2024 6,6 6,8 8,4 8,0 9,1 9,5 12,2 

11.11.2024 6,6 6,6 
  

8,8 
 

11,8 
14.11.2024 

     
9,5  

18.11.2024 6,4 6,3 
  

8,6 9,3 11,3 
25.11.2024 6,3 6,3 

  
8,5 9,0  

3.12.2024 7,9 6,3 
  

8,7 9,5  
9.12.2024 6,9 6,4 

  
8,7 9,5  

16.12.2024 7,7 6,2 
  

8,7 9,7  
 



 
 

    
VÖKTUN VEGNA NÝTINGAR GRUNNVATNS Á RÖNDINNI VIÐ KÓPASKER ÁRIÐ 2024  4  

 
Mynd 4. Skráningar á seltu notaðs vatns til fiskeldis árið 2024, á Röndinni við Kópasker.  
 
Tafla 2. Skráningar á seltu [ppt] notaðs vatns til fiskeldis árið 2024. 

Dagsetning FA-02 FA-03 FA-04 FA-05 FA-06 FA-09 FA-11 
9.1.2024 13,6 19,8 

  
21,3 19,9  

26.1.2024 15,7 23,9 
  

24,7 20,8  
7.2.2024 18,7 24,6 

  
25,3 21,8  

15.2.2024 19,4 25,2 
 

14,0 25,7 22,1  
6.3.2024 20,5 25,6 15,2 14,6 25,9 22,1  
2.4.2024 20,5 24,6 15,2 14,0 25,9 22,1  
8.5.2024 21,3 25,4 14,7 15,6 25,2 20,9  

10.9.2024 13,2 20,6 10,6 14,7 20,6 
 

 
10.10.2024 16,2 25,8 

  
25,8 20,1 25,1 

28.10.2024 20,0 26,0 12,9 13,5 25,5 19,2 24,4 
4.11.2024 19,4 26,2 8,6 15,0 25,4 19,0 24,0 

11.11.2024 21,9 26,2 
  

25,9 19,0 22,7 
14.11.2024 

     
18,4  

18.11.2024 20,4 25,1 
  

24,9 18,3 21,9 
25.11.2024 22,5 22,2 

  
23,4 18,7  

3.12.2024 14,3 21,9 
  

22,6 19,0  
9.12.2024 21,0 20,8 

  
21,4 19,3  

16.12.2024 12,1 21,7 
  

22,3 19,3  

3. Rafleiðni í vöktunarholum 
Rafleiðni og hitastig sem fall af hæð voru mæld í holum FA-01 og FA-08 þann 13.3.2025. Hola 
FA-01 er við ströndina, nálægt vinnsluholum, en hola FA-08 er í 500-700 m fjarlægð inn í land 
frá vinnsluholunum (sjá afstöðu á mynd 1). Vatnshæð í holu FA-01 var um -3 m yfir sjávarmáli 
(m y.s.) í mælingunni 13.3.2025 en vatnshæð í holu FA-08 var 1,7 m y.s. þann 13.3.2025. 
Mynd 5 sýnir rafleiðni og hitastig með hæð í holum FA-01 og FA-08 (í Landshæðarkerfi) þann 
13.3.2025. Rafleiðni vatns efst í holum FA-01 og FA-08 mældist 3 mS/cm, ísalt frá vatnsborði 
og niður á um -40 m y.s. í holu FA-01 og niður á -28 m y.s. í holu FA-08. Efstu mörk 
blöndunarlags í FA-01 voru nærri -40 m y.s. 13.3.2025 og rafleiðni jókst neðan við -47 m y.s. 
Rafleiðni í holu FA-01 mældist hæst 32 mS/cm. Botn holu FA-01 er í hæð -60 m y.s. Rafleiðni 
í holu FA-08 mældist hæst 8 mS/cm. Óljóst er hvort hvort hækkun á rafleiðni neðst í holu FA-
08 sé vegna blandlags ferskvatns og jarðsjávar eða vegna gruggs í botni holunnar. Botn holu 
FA-08 er í hæð -40 m y.s. 
Hitastig breyttist lítið með hæð í holum FA-01 og FA-08 þann 13.3.2025 (sjá hægra megin á 
mynd 5). Hitastig mældist á bilinu 6-7,5°C í holu FA-01 og á bilinu 4-6°C í holu FA-08.  
 

  
Mynd 5. Rafleiðni og vatnshiti sem fall af hæð í holum FA-01 og FA-08 13.3.2025. 
 
Mæling á rafleiðni og vatnshita sem fall af hæð þann 13.3.2025 var sú fyrsta sem vitað er til 
að hafi verið gerð í holu FA-01. Samanburðarmælingar á rafleiðni og vatnshita í holu FA-08 
eru til, frá 13. desember 2021 og 7. janúar 2022. Þær mælingar voru gerðar í upphafi og í lok 
dæluprófs sem stóð frá miðjum desember 2021 fram yfir miðjan janúar 2022. Engin markverð 
breyting varð á rafleiðni eða vatnshita í holu FA-08 í dæluprófinu.1 Hámarksdæling var 500 l/s 
í 11 daga.  

 
1 Mannvit hf., 2022. Tilraunadæling úr borholum á Röndinni, Kópaskeri. Skýrsla 2120502-000-CP-0001. 

Rafleiðni endurspeglar magn uppleystra efna í vatni og getur verið háð fleiri þáttum en seltu. 
Hugsanlega hefur sprungustefna á svæðinu áhrif á rafleiðni í holum FA-01 og FA-08, því 
svæðið er fjarri því að vera einsleitt með tilliti til grunnvatnsstrauma.  
Viðmið eru sett fyrir rafleiðni í vöktunaráætluninni, að jarðsjór blandist ekki við ofanáliggjandi 
ferskvatnslinsu. Fylgst verður með í hvaða hæð efstu mörk blöndunarlags mælast í 
vöktunarholunum. Þörf er á frekari mælingum, þ.e. vöktun til lengri tíma, til þess að segja til 
um hvort einhver þróun í rafleiðni grunnvatns sé í gangi á Röndinni við Kópasker, þ.e.a.s. 
hvort selta grunnvatns fari hækkandi efst í blöndunarlagi ferskvatns og jarðsjávar vegna 
vatnsvinnslu. 
Mynd 6 sýnir mælingar á rafleiðni sem fall af hæð í desember 2021, janúar 2022 og mars 
2025. Rafleiðni í holu FA-08 mældist hærri í mars 2025 en í eldri mælingum og vatnshiti í holu 
FA-08 mældist lægri í holu FA-08 en í mælingunum sem gerðar voru í tengslum við dæluprófið.   
Mælingar á rafleiðni og hitastigi 13.3.2025 voru gerðar með CTD-Diver rafleiðni-, hita- og 
þrýstinema með innbyggðum sírita frá vanEssen. Eldri mælingar á rafleiðni og vatnshita voru 
gerðar með Solinst Model 107 „málbandsmæli“, dýptarbil milli aflestra var að jafnaði 2 m. Gildi 
rafleiðni í mælingum 2021, 2022 og 2025 eru leiðrétt fyrir vatnshita og birt miðað við 25°C, 
leiðréttingin felur í sér +2% hækkun rafleiðnigildis fyrir hverja gráðu vatnshita undir 25°C. 
 

  
Mynd 6. Rafleiðni sem fall af hæð í holu FA-08 árið 2025 í samanburði við eldri mælingar. 
 
Þann 7. nóvember 2024 hófst síritun á rafleiðni í holum FA-01, FA-08 og í gröfnum „brunni“ í 
mýrinni. Rafleiðni í holu FA-01 er mæld í hæðinni -8 m y.s., í 0 m y.s. í holu FA-08 og í 1 m 
y.s. í mýrinni (Landshæðarkerfi).  
Mynd 7 sýnir síritaða rafleiðni í holum FA-01, FA-08 og í mýrinni frá uppsetningu í nóvember 
2024 og út mars 2025. Rafleiðni hefur mælst stöðug, hæst í holu FA-01 (3,4 mS/cm), aðeins 
lægri í holu FA-08 (2,8 mS/cm) og lægst í mýrinni (0,4 mS/cm). Rafleiðni, hitastig og 
grunnvatnshæð í vökunarholunum eru sírituð með nemum af gerðinni Keller PR-36XiW-CTD. 
Sírituð rafleiðni er leiðrétt fyrir vatnshita og birt miðað við 25°C (líkt og á myndum 5 og 6). 

Mynd 7. Sírituð rafleiðni í holum FA-01, FA-08 og í mýrinni. 
 

4. Grunnvatnshæð og vatnshiti í vöktunarholum  
Síritun í holum FA-01, FA-08 og í mýrinni hófst í desember 2021. Síritun grunnvatnshæðar og 
vatnshita hefur staðið yfir í vöktunarholunum síðan þá en þó með hléum (eyður eru í 
tímaröðum). Rekstur sírita er hjá COWI Ísland ehf. Grunnvatnshæð og vatnshiti eru almennt 
skráð á 15 mínútna fresti en á 1 mínútna fresti í dæluprófi. 
Mynd 8 sýnir síritaða grunnvatnshæð í holum FA-01, FA-08 og í mýri árið 2024. Sveifla 
grunnvatnshæðar árið 2024 var mun meiri í holu FA-01 (6,9 m) en í holu FA-08 (0,9 m) og í 
mýrinni (0,6 m).  
Mynd 9 sýnir grunnvatnshæð og skráningar starfsmanna á samanlagðri dælingu (úr öllum 
borholum) árið 2024. Sjá má að vatnshæð í holu FA-01 stýrist af magni og nýtingarhraða 
grunnvatns til fiskeldis, enda er hola FA-01 alveg við vinnsluholurnar (sjá mynd 1). 
Grunnvatnshæð í holu FA-01 mældist lægst í maí 2024 (-5,4 m y.s.) og um mánaðarmót 
október og nóvember 2024 (-5,5 m y.s), í kjölfar hámarksdælingar úr vinnsluholunum. 
Grunnvatnshæð í holu FA-01 mældist hæst í ágúst 2024 (1,4 m y.s.) þegar engin dæling var 
úr vinnsluholunum. 
Svörun dælingar er skýr í holu FA-01 en til skemmri tíma hafa sjávarföll einnig áhrif á vatnshæð 
í holu FA-01. Þróun grunnvatnshæðar var svipuð í holu FA-08 og mýrinni árið 2024, líklega er 
það svörun úrkomu (og frost/þíðu kafla). Grunnvatnshæð í holu FA-08 hækkaði skart í byrjun 
ágúst 2024, á sama tíma og hlé var í dælingu, og fór aftur lækkandi í september 2024 þegar 
dæling hófst aftur. Það er vísbending um að vöktunarhola FA-08 sé undir áhrifum dælingar frá 
vinnsluholunum. Fyrri greiningar á grunnvatnshæð í vöktunarholunum2 sýna samband milli 
grunnvatnshæðar í holum FA-01 og FA-08 en vatnsborð í mýrinni sveiflast fyrst og fremst með 
úrkomu en ekki vatnsborði í holu FA-01. 
 

 
2 Mannvit hf. Minnisblað um stöðu grunnvatns á Röndinni (2120502-000-CMO-0001). Dags. 20.9.2023. 

Mynd 8. Sírituð grunnvatnshæð í holum FA-01, FA-08 og í mýri árið 2024. 

 
Mynd 9. Samanburður á grunnvatnshæð í holu FA-01 og dælingu úr vinnsluholum árið 2024. 
 
Mynd 10 sýnir síritaðan vatnshita í holum FA-01, FA-08 og í mýri árið 2024. Vatnshiti í mýrinni 
(í hæðinni 1 m y.s.) sker sig úr, þar fór vatnshiti hækkandi frá maí fram í júlí 2024 og síðan 
lækkandi aftur. Vatnshiti árið 2024 mældist lægri í holu FA-08 (4-5°C í hæðinni 0 m y.s.) en í 
holu FA-01 (7-8°C í hæðinni -8 m y.s.). 

Mynd 10. Síritaður vatnshiti í holum FA-01, FA-08 og í mýri árið 2024. 

Viðauki A  Vöktunaráætlun vegna nýtingar grunnvatns 
Hér er eftir er hengd vöktunaráætlun vegna nýtingar grunnvatns (jarðsjávar) frá nóvember 2022. 

Viðauki B  Skráningar á nýtingu árið 2024 
Í viðauka B eru skráningar starfsmanna á rennsli í aðallögn til fiskeldis árið 2024. 
 
Tafla 3. Skráningar starfsmanna á nýtingu grunnvatns (jarðsjávar) árið 2024. 

Viðauki C  Skráningar úr handmæli árið 2024 
Í viðauka C er handmælingar starfsmanna á hitastigi og seltu  grunnvatns sem er tekið og nýtt 
(ásamt fleiru). Engar skráningar á voru á tímabilinu júní til ágúst 2024. 
Tafla 4. Handmælingar starfsmanna á hita, seltu ofl. árið 2024. 

